
KIRISH

Turli xalqlar, tillar va madaniyatlar yaqinlashgan bugungi kunda,
xorijiy tillarni o‘rganish bilan birga, boshqa madaniyatlarga ham
qiziqish ortib bormoqda. Madaniyatlararo, xalqaro muloqot masalalari
umume’tibomi tortmoqda. Madaniyatlararo muloqot muammolari
bilan shug‘ullangan aksariyat xorijlik tadgiqotchilarning ta’kid-
lashlaricha, chet elliklar bilan muomalada bo‘lganda grammatik,
leksik va uslubiy xatolar kechiriladi, chunki bu ulardagi til bilimining
yetarli emasligi bilan izohlanadi. Biroq muloqot jarayonida ijtimoiy-
madaniy me’yorlarning, odob-axloq qoidalarining buzilishi salbiy
gabul qilinadi. Chunki bunday me’yorlaming buzilishi muayyan
madaniyat vakilining kamsitilishi yoki haqoratlanishiga sabab bo‘lishi
mumkin. Kommunikativ xatolar madaniy shok holatini yuzaga
chiqarib, shaxslararo va millatlararo muloqotning muvaffaqgiyat-
sizlikka uchrashiga, hatto jiddiy to‘qnashuv, geosiyosiy oqibatlarga
olib kelishi mumkin. Shundan kelib chiqqgan holda, globallashuv,
standartlashuv, integratsiyalashuv va madaniyatlaming aralashuvi yuz
berayotgan bugungi kunda madaniyatlararo muloqot muammolarini
o‘rganish, ulami tadqiq etish dolzarb masalalardan biridir.

Hozirgi kunda til bilishning o‘zi kommunikatsiya ishtirokchilari
bir-birini tushunishlari uchun yetarli bo‘lmaydi. 0‘zaro munosa-
batlarning muvaffaqiyatli va samarali boMishi uchun nutq ishtirok
etgan va ishtirok etmagan muloqotning milliy-madaniy xususiyatlari,
jjtimoiy-madaniy = me’yorlar, odob-axloq qoidalari, kommuni-
katsiyadagi ustuvor xususiyatlar hamda xushmuomalalikning milliy
tizimi haqida bilimga ega bo‘lish kerak bo‘ladi. Shundan kelib
chiqgan holda, 5120200 - “Tarjima nazariyasi va amaliyoti (sharq
til lari bo‘yicha)” ta’lim yo‘nalishining o‘quv rejasiga “Madaniyat-
lararo muloqot” fani kiritildi. Zero, yoshlarimizning Prezidentimiz Sh.
M. Mirziyoyevning ta’kidlaganidek: “mustaqil fikrlaydigan, yuksak
intellektual va ma’naviy salohiyatga ega bo‘lib dunyo miqiyosida o‘z
Icngdoshlariga hech qaysi sohada bo‘sh kelmaydigan insonlar bo‘lib
kamol topishi”! *3 o‘ta muhim vazifalardan birdir.

“Madaniyatlararo muloqot” fanining magsadi - muloqot masala-
larini asosan til va madaniyatga e’tibor bergan holda tahlil gilishdan,

